
 

 

21 ta’ Awwissu 2014 

83/2014 

 

VELJA TA’ TALB GĦALL-PAĊI FID-DINJA U GĦALL-INSARA PPERSEGWITATI 

 

Data: Il-Ġimgħa, 22 ta’ Awwissu 2014 

Post: Fil-bitħa tas-Santwarju tal-Madonna fil-Mellieħa 

Ħin: 7:00 p.m.  

 

Għada, il-Ġimgħa, festa ta’ Marija Reġina, ser tiġi organizzata velja ta’ talb għall-paċi fid-

dinja u għall-Insara li qed jiġu ppersegwitati. L-attività Djoċesana ser titmexxa mill-Arċisqof 

Pawlu Cremona O.P. u l-Isqof Awżiljarju Charles J. Scicluna, fil-presenza tan-Nunzju 

Appostoliku Aldo Cavalli u l-Isqof Awżiljarju tal-Lviv fl-Ukrajna, Mons. Venedykt 

Aleksiychuk. L-attività ser issir fil-bitħa tas-Santwarju tal-Madonna fil-Mellieħa, fis-7:00 p.m. 

Matul il-laqgħa ser isir talb għal dawn il-ħames intenzjonijiet: l-Insara ppersegwitati fid-dinja, 

dawk li qed ibatu minħabba l-ġlied fil-Libja u fil-pajjiżi Afrikani, l-vittmi tal-kunflitt f’Iżrael u                

t-territorju Palestinjan, dawk li qed isofru l-vjolenza fl-Iraq u s-Sirja, u l-vittmi tal-kunflitt                

fl-Ukrajna.  

Fi tmiem l-attività, l-Arċisqof Pawlu Cremona ser iwassal messaġġ għal din l-okkażjoni u 

jagħti l-barka sagramentali. 

L-Isqof Awżiljarju Charles J. Scicluna permezz ta’ tweet (@BishopScicluna) qed jistieden 

lill-ġurnalisti u lil dawk kollha fil-media, biex jattendu għal din il-velja u jfakkru l-ġurnalist 

Amerikan, James Foley, li nqatel brutalment mill-militanti tal-IS, u l-minoritajiet persegwitati 

fid-dinja. Link: http://knisja.org/bpsciclunatweet. 

